
Memoria xustificativa do convenio de colaboracion entre Augas de Galicia e o
Concello de Muifos para a execucion da obra “M.22023 - Mellora do

abastecemento en varios nucleos de Muifos. Muiios (Ourense)”

1 Antecedentes

O Concello de Muifios ten atribuidas competencias en materia de abastecemento
de acordo co establecido nos artigos 25.2 c), 26.1 a) e 86.2 da Lei 7/1985, do 2 de
abril, reguladora das Bases do Réxime local, nos termos establecidos pola
lexislacion da comunidade autonoma, en concreto nos artigos 81 a) e 80.2 |) da Lei
5/1997, do 22 de xullo, reguladora da Administracion local de Galicia, e nos artigos
da lei 9/2010, do 4 de novembro, de augas de Galicia, que regulan o reparto

competencial en materia de abastecemento.

Con referencia a esta ultima lei, os artigos 5.1 a) e 27.1 establecen como
competencia das entidades locais o servizo de abastecemento domiciliario de auga
potable e o seu control sanitario. Ademais, o artigo 27.2 establece a competencia
das entidades locais en materia de elaboracion e aprobacién de proxectos de
obras e execucion de infraestruturas cando se trate de obras da sia competencia

asi como a explotacion dos servizos da sua competencia.

2. Obxectivos que se pretenden

O obxecto deste convenio é establecer as condicions basicas para a colaboracién
entre Augas de Galicia e o Concello de Muifios que permitan ao concello acometer
e incorporar ao patrimonio publico a obra “M.22023- Mellora do abastecemento en

varios nucleos de Muifios. Muifios (Ourense)”.

3. Necesidade da colaboracion, razons de oportunidade e xustificacion da non

concorrencia

No ambito do abastecemento, o Concello de Muifios precisa executar a actuacién
denominada "Mellora do abastecemento en varios nucleos do Concello de Muifos.

Muifios (Ourense)".

Na actualidade o Concello de Muifios atdpase en situacion de seca prolongada e
esta en alerta por escaseza, polo que solicitou auxilio econdmico a Augas de
Galicia para executar as actuacions obxecto do convenio, co obxecto de dotar aos
nucleos de Agrelo, Pazé e Maus de Salas duns novos pozos de captacion de auga
que se conectaran aos existentes para garantir a subministracién de auga aos
citados nucleos, logrando o aumento da calidade de vida dos seus habitantes e a

mellora das condiciéns ambientais dos devanditos nucleos.

A actuacién da Comunidade Autéonoma de Galicia e das entidades locais no ambito
do abastecemento terd por finalidade a garantia de subministracién de auga en
calidade e cantidade axeitada aos nucleos de poboacién legalmente constituidos,

nos termos establecidos na planificacion.

Para a consecucion destes e dos restantes fins e obxectivos establecidos en
materia de abastecemento, saneamento e depuracion a Lei 9/2010, do 4 de
novembro, de augas de Galicia, establece un mandato de colaboracién entre as
entidades locais, que ostentan competencias na materia, e a Comunidade
Auténoma de Galicia. A natureza da colaboracién pode ser técnica e/ou financeira
e articularse a través de diversos mecanismos como son, a participacion de Augas
de Galicia na construcidon e explotacion de obras que sexan competencia das

entidades locais galegas (artigo 11.3 d), e a regulacidon e ou outorgamento de

auxilios econdmicos as entidades locais en materias da sua competencia (artigo

26.3).

O artigo 57 da Lei de bases do réxime local, citada, e o 194 da Lei da
Administracion local de Galicia, citada, determinan que a cooperacidon econémica,
técnica e administrativa entre a Administracion Local e as Administracions do
Estado e das Comunidades Autonomas, tanto en servizos locais como en asuntos
de interese comun, desenvolverase con caracter voluntario, baixo as formas e nos
termos previstos nas leis, pudendo ter lugar, en todo caso, mediante os convenios

administrativos que subscriban.

Polo exposto, estimase xustificada a utilizaciéon do instrumento do convenio para
articular as actuacions de referencia, quedando o devandito convenio fora do
ambito de aplicacion da Lei 9/2017, de 8 de novembro, de contratos do sector
publico, de acordo co establecido no artigo 6 da antedita lei. Asemade, en
consideracidon a razons de interese xeral e dadas as circunstancias concorrentes,
xustificase plenamente a adxudicaciéon directa da axuda prevista no convenio.
Todo o que se fai constar para os efectos do previsto nos artigos 19.4 c¢) e 26.2 a)

da Lei 9/2007, do 13 de xufio, reguladora das subvencions de Galicia.

4 Estimacion de custos e financiamento

O custo total das actuacions contempladas no convenio ascenden a corenta e oito
mil euros (48.000,00 €) que seran financiados por Augas de Galicia, con cargo a
conta 6566 “Subvencidons de capital. A corporacidns locais” do Plan Xeral de

Contabilidade Publica de Galicia, con cargo a anualidade 2022.

5. Vinculacion co Plan estratéxico de Galicia

As actuacions son coherentes co Plan estratéxico de Galicia 2022-2030, aprobado
polo Consello da Xunta de Galicia 0 10 de marzo de 2022, ao que se vinculan da

seguinte forma:

1. Eixo: 2. Galicia verde e sostible

2. Prioridade actuacién: PA 2.4 Impulsar un modelo de crecemento sostible que
aproveite as potencialidades do medio, dando prioridade & xestion eficiente do
ciclo da auga, @ economia circular e a proteccién do patrimonio natural.

3. Obxectivo estratéxico: OE 2.4.2 Aumento da resiliencia dos sistemas de
abastecemento para garantir aos cidadans un acceso ao servizo basico de
abastecemento, diminuindo as diferenzas territoriais existentes. Mellorar as
infraestruturas implicadas en todo o proceso de extraccion e distribucion,
evitando fugas e despilfarros innecesarios, potenciando a eficiencia dos sistemas.
Conseguir unha estrutura tarifaria que respecte o principio de recuperacién de
custes da Directiva Marco da Auga.

4, Obxectivo operativo: 0002- Identificar e priorizar as actuacidns necesarias en
materia de abastecemento auténomo nos municipios galegos.

5. Indicadores: P00440/Grao de execucion (%)

6. Unidades de medicion: grao de execucion estimado no exercicio corrente.

Para a tramitacion deste convenio, tense observado o cumprimento dos requisitos

establecidos na Lei 40/2015, do 1 de outubro, de réxime xuridico do sector publico.

Santiago de Compostela
A directora de Augas de Galicia
Teresa Maria Gutiérrez Lopez

(documento asinado dixitalmente)

